
KEMENTERIAN PEMBANGUNAN WANITA,
KELUARGA DAN MASYARAKAT

SIARAN MEDIA

KERAJAAN KOMITED BAGI MERINGANKAN BEBAN HIDUP MASYARAKAT

PUTRAJAYA , 4 JUN — YAB Dato’ Seri Dr. Wan Azizah Wan Ismail, Timbalan Perdana
Menteri merangkap Menteri Pembangunan Wanita, Keluarga dan Masyarakat telah
menghadiri Majlis Penerapan Nilai-Nilai Murni yang dianjurkan oleh Kementerian
Pembangunan Wanita, Keluarga dan Masyarakat pada hari ini bertempat di

Puspanitapuri, Putrajaya.

Tujuan utama majlis ini adalah mengeratkan hubungan silaturrahim di antara warga
KPWKM dan kumpulan sasar. Majlis ini dimulakan dengan penyampaian sumbangan
kepada 500 orang yang terdiri daripada lapan kumpulan sasar KPWKM.Turut diadakan
pada majlis yanga sama ialah tazkirah Ramadhan yang disampaikan oleh YB Dr.

Maszlee Malik, Menteri Pendidikan Malaysia.

YAB Dato’ Seri Dr. Wan Azizah Wan Ismail dalam ucapannya berkata, “Kerajaan
prihatin dengan keluhan dan kesulitan masyarakat dalam mendepani cabaran hidup
pada masa kini. Komitmen dalam melaksanakan janji-janji Kerajaan sedang diusahakan
bagi meringankan beban hidup masyarakat khususnya kumpulan sasar Kementerian,
yang merangkumi golongan wanita terutamanya ibu tunggal, kanak-kanak, orang
kurang upaya (OKU), warga emas, keluarga, orang papa, pertubuhan bukan Kerajaan

(NGO) dan mangsa bencana.”

Tambah beliau, “Antara janji-janji Kerajaan yang berkait rapat dengan Kementerian

termasuklah usaha untuk mempertingkat akses dan kualiti perkhidmatan kesihatan,
meningkatkan pendapatan rakyat terbanyak, melaksanakan KWSP untuk suri rumah,

membela nasib golongan OKU, memerangi jenayah dan gejala sosial, mendukung




keutuhan institusi keluarga dan kejiranan serta memperkasa institusi kemasyarakatan,

masyarakat sivil dan keusahawanan sosial.”

Diharapkan agar usaha yang mulia ini akan diberkati oleh yang Maha Esa dan diberi
ganjaran yang sebaik baiknya oleh Allah SWT. Majlis turut dihadiri oleh para anggota
Jemaah Menteri, Ketua Setiausaha Negara, Ketua Setiausaha Kementerian,
Pengurusan Tertinggi kementerian, Ketua-ketua Pengarah daripada jabatan dan agensi

serta warga kementerian.

Disediakan oleh:

Unit Komunikasi Korporat

Kementerian Pembangunan Wanita, Keluarga dan Masyarakat
Aras 35, Persiaran Perdana

PUTRAJAYA

